
মানসী
১০৭




অপূর্ব রহস্যময়ী মূর্তি বিবসন,

নবীন শৈশবে স্নাত সম্পূর্ণ যৌবন—

পূর্ণস্ফুট পুষ্প যথা শ্যামপত্রপুটে

শৈশবে যৌবনে মিশে উঠিয়াছে ফুটে

এক বৃন্তে। বিস্মৃতিসাগর-নীলনীরে

প্রথম উষার মতো উঠিয়াছ ধীরে।

তুমি বিশ্ব-পানে চেয়ে মানিছ বিস্ময়,

বিশ্ব তোমা-পানে চেয়ে কথা নাহি কয়;

দোঁহে মুখোমুখি। অপাররহস্যতীরে

চিরপরিচয়-মাঝে নব পরিচয়া






শান্তিনিকেতন

১১ ও ১২ জ্যৈষ্ঠ ১২৯৭







আমার সুখ








তুমি কি করেছ মনে দেখেছ পেয়েছ তুমি
সীমারেখা মম?

ফেলিয়া দিয়াছ মোরে আদি অন্ত শেষ ক’রে
পড়া পুঁথি-সম?

নাই সীমা আগে পাছে, যত চাও তত আছে,
যতই আসিবে কাছে তত পাবে মোরে।

আমারেও দিয়ে তুমি এ বিপুল বিশ্বভূমি
এ আকাশ এ বাতাস দিতে পার ভ’রে।

আমাতেও স্থান পেত অবাধে সমস্ত তব
জীবনের আশা।

একবার ভেবে দেখো এ পরানে ধরিয়াছে
কত ভালোবাসা।


সহসা কী শুভক্ষণে অসীম হৃদয়রাশি
দৈবে পড়ে চোখে!

